
Հայաստանի հանրապետության կառավարությունը որոշում է.
1. Հայաստանի Հանրապետության կառավարության 2002 թվականի հունիսի 20-ի «Հայաստանի Հանրապետության միջին մասնագիտական պետական ուսումնական հաստատությունները վերակազմակերպելու և Հայաստանի Հանրապետության միջին մասնագիտական պետական ուսումնական հաստատության օրինակելի կանոնադրությունը հաստատելու մասին» N 1009-Ն որոշման 1-ին կետով հաստատված Հայաստանի Հանրապետության միջին մասնագիտական պետական ուսումնական հաստատությունների ցաննի 62-րդ կետում ««Երևանի «Էրեբունի» պետական բժշկական քոլեջ» պետական ոչ առևտրային կազմակերպություն» բառերը փոխարինել ««Երևանի հայ-ամերիկյան «Էրեբունի» պետական բժշկական քոլեջ» պետական ոչ առևտրային կազմակերպություն» բառերով:
2. Հայաստանի Հանրապետության առողջապահության նախարարին` սույն որոշումն ուժի մեջ մտնելուց հետո մեկամսյա ժամկետում «Երևանի «Էրեբունի» պետական բժշկական քոլեջ» պետական ոչ առևտրային կազմակերպությanն  կանոնադրության մեջ կատարել սույն որոշումից բխող համապատասխան փոփոխություններ:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հ Ի Մ Ն Ա Վ Ո Ր ՈՒ Մ

«Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման

ՀՀ ԱՆ «Երևանի «Էրեբունի» պետական բժշկական քոլեջ» ՊՈԱԿ-Ը միջին մասնագիտական բժշկական կրթական ծրագրերի բարեփոխման, նոր կրթական ծրագերի ներդրման, քույրական գործում նոր կրթական ծրագրերի ներդրման, քույրական գործում նոր ռազմավարության մշակման գործում դեռևս 1995թ.-ից համագործակցում է ԱՄՆ-ի UCLA համալսարանի բուժքույրական քոլեջի հետ: Համագործակցությունը հաստատվել է ՀՀ առողջապահության, ՀՀ բարձրագույն կրթության և գիտության նախարարությունների, ԱՄՆ-ի UCLA համալսարանի բուժքույրական քոլեջի, «Էրեբունի» բժշկական կենտրոնի և Երևանի պետական բժշկական համալասրանի միջև 1995 թվականին կնքված մտադրությունների հուշագրի հիման վրա, որով նպատակ է դրվել Հայաստանի Հանրապետությունում քույրական կրթության մակարդակը բարձրացնելու համար քառամյա կրթական ծրագրի փորձարարական մոդել ներդնել «Էրեբունի» բժշկական քոլեջի բազայի վրա:
Հայկական կողմի համար քույրական գործի քառամյա ծրագիրը մշակվել է «Էրեբունի» պետական բժշկական քոլեջի և UCLA համալսարանի բժշկական կենտրոնի, Լոնգ Բիչի համալսարանի մասնագետների հետ համատեղ, որը ներդրվել է ՀՀ ԱՆ կոլեգիայի որոշմամբ (05.06.1995թ. Արձ.14/2) և իրականացվում է առ այսօր` որպես «0415» Քույրական գործի կազմակերպում մասնագիտության միջին մասնագիտական բժշկական կրթական ծրագիր: 
Ծրագիրն իրականացման առաջին իսկ օրվանից ունեցել է մեծ հովանավորություն ԱՄՆ-ի Կալիֆորնիայի UCLA համալսարանի բժշկական կենտրոնի, ամերիկյան Միջազգային առողջապահական դաշինքի AIHA ղեկավարության կողմից, որոնց նպատակն է եղել զարգացնել BSN կրթական ծրագիրը Հայաստանում, և կատարել են զգալի ֆինանսական, տեխնիկական և մեթոդական ներդրումներ, ներդրվել հեռավար ուսուցումը: Նշված միջոցներով քոլեջում ստեղծվել է գիտահետազոտական կենտրոն, համակարգչային դասարաններ, թարգմանվել են առարկայական ծրագրերը, 4 տարի շարունակ գործուղվել են առաջատար մասնագետներ, որոնք իրենց դասավանդման մասնագիտական փորձն ու գիտելիքներն են հաղորդել քոլեջի դասախոսներին և ուսանողներին: Վերջիններս իրենց հերթին հրավիրող կողմի հաշվին գործուղվել են ԱՄՆ` տեղում ուսումնասիրելու կրթական ծրագրերը: 
Նշված համագործակցությունը շարունակվում է մինչև հիմա, և ամեն տարի քույրական գործի փորձագետները ԱՄՆ-ից մասնակցում են քոլեջի շրջանավարտների ամփոփիչ պետական ատեստավորման քննություններին և հանդիսավոր պայմաններում հանձնում բակալավրի հավաստագրերը:
    ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                      Հ. ՔՈՒՇԿՅԱՆ
ՏԵՂԵԿԱՆՔ

Իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանք
«Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում ՀՀ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն նախատեսվում:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                 Հ. ՔՈՒՇԿՅԱՆ

Տ Ե Ղ Ե Կ Ա Ն Ք

Իրավական ակտն ընդունելու դեպքում այլ իրավական ակտերում փոփոխություններ կատարելու  անհրաժեշտության  բացակայության  մասին

  «Հայաստանի Հանրապետության կառավարության «Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություն կատարելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                        Հ.ՔՈՒՇԿՅԱՆ

Ա Մ Փ Ո Փ Ա Թ Ե Ր Թ

«Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը, Գ առաջարկության ստացման ամսաթիվը)
	Առարկության, առաջարկության
բովանդակությունը
	Եզրակացություն
Կատարված փոփոխությունները
	Կատարված փոփոխությունները

	ՀՀ ֆինանսների նախարար

04.10.2011թ.

N 1/4.3-2/85409-11

	ՀՀ ֆինանսների նախարարու-թյունը քննարկել է «Հայաստանի Հանրապետության կառավարո-ւթյան 2002 թվականի հունիսի 20-ի N 1009-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկու-թյուններ չունի:
	
	

	ՀՀ Կրթության և գիտության նախարար

25.10.2011թ.

N 01/08.1/12236-11

	ՀՀ կրթության և գիտության  նախարարությունը ՀՀ առողջապա-հության նախարարության «Երևանի «Էրեբունի» պետական բժշկական քոլեջ» ՊՈԱԿ-ը՝ «Երևանի հայ-ամերիկյան «Էրեբունի» պետական բժշկական քոլեջ» ՊՈԱԿ վերանվանելու՝ «Հայաստանի Հանրապետության կառավարության 2002 թվականի հունիսի 20-ի N 1009-Ն որոշման մեջ փոփոխություն կատարելու մասին»  ՀՀ կառավարության որոշման  նախագծի  վերաբերյալ դիտողություններ և առաջարկու-թյուններ չունի: 

Սակայն հիմնավորման մեջ  ներկայացված «Իրականացվող ծրագիրը համահունչ է բուժքույրական կրթության միջազգային չափորոշիչներին և նույնն է, ինչպես քառամյա բակալավրիատ ծրագիրը ԱՄՆ-ում և Եվրոպայում: Շրջանավարտները ստանում են պետական դիպլոմ քոլեջի կողմից և բակալավրի հավաստագիր` ԱՄՆ-ի Կալիֆորնիայի և UCLA համալսարանի բժշկական կենտրոնի կողմից այն մասին, որ քոլեջում ստացած քառամյա կրթությունը համարժեք է բակալավրի կրթական աստիճանին քույրական գործում (BSN)» մտքի վերաբերյալ հայտնում եմ, որ համաձայն ՀՀ կառավարության 2011 թվականի մարտի 31-ի N 332-Ն որոշմամբ հաստատված որակավորումնրի ազգային շրջանակի՝ չի նախատեսվում միջին մասնագիտական կրթական ծրագիր իրականացնող ուսումնական հաստատության կողմից բակալավրի կրթական աստիճանի շնորհում:

Կարծում ենք, որ այս հանգամանքը խնդիրներ կառաջացնի ավարտական փաստաթղթերի ակադեմիական փոխճանաչման գործընթացում:
	Նախագծի հիմնավորման մեջ անդրադարձ չի կատարվում ՀՀ կառավարության 2011 թվականի մարտի 31-ի N 332-Ն որոշմամբ հաստատված որակավորումնրի ազգային շրջանակին, դրանում նշում է պարունակվում միայն այն մասին, որ շրջանավարտները, բացի քոլեջի կողմից տրվող ՀՀ պետական դիպլոմից, ԱՄՆ-ի Կալիֆորնիայի և UCLA համալսարանի բժշկական կենտրոնից ստանում են   բակալավրի հավաստագիր` այն մասին, որ քոլեջում ստացած քառամյա կրթությունը համարժեք է բակալավրի կրթական աստիճանին քույրական գործում (BSN)»:

Հիմնավորման մեջ նշված փաստի վկայակոչումը պայմանավորված է երկու կրթական հաստատությունների միջև սերտ համագործակցությունը ցույց տալու անհրաժեշտությամբ` առանց անդրադառնալու Հայաստանի Հանրապետու-թյունում  որակավորումնրի ազգային շրջանակին:
	

	ՀՀ արդարադատության նախարար

2.Առաջարկությունն ընդունվել է:

